
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 26-Ի
 Ν 597-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
«Բարձրագույն և հետբուհական մասնագիտական կրթության մասին» Հայաս​տանի Հանրապետության օրենքի 14-րդ հոդվածի 5-րդ մասին և «Կրթության մասին» Հայաստանի Հանրապետության օրենքի 15-րդ հոդվածի 1-ին մասին համա​պատասխան` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2012 թվականի ապրիլի 26-ի <<Հայաստանի Հանրապետության պետական և ոչ պետական բարձրագույն ուսումնական հաստատություններ ընդունելության (ըստ բակալավրի կրթական ծրագրի) կարգը հաստատելու և Հայաստանի Հանրապետության կառավարության 2011 թվականի ապրիլի 28-ի Ν 686-Ն որոշումն ուժը կորցրած ճանաչելու մասին>> Ν 597-Ն որոշման հավելվածի`
1) 6-րդ կետում լրացնել <<Տվյալ ուսումնական տարում դիմորդներն ընդունելության քննությունները կարող են հանձնել միայն մեկ անգամ:>> բառերը,

2) 65-րդ կետում`
ա. 5-րդ ենթակետը շարադրել հետևյալ նոր խմբագրությամբ. 
<<5) միասնական քննության անցկացման գործընթացի մասնակիցներն են կենտրոնի ղեկավարը, գնահատման և թեստավորման կենտրոնի ներկայացուցիչը (յուրա​քանչյուր 60 դիմորդի համար գնահատման և թեստավորման կենտրոնի առնվազն մեկ ներ​կա​յացուցիչ), միաս​նական քննության ընթացքի կազմակերպիչը (այսուհետ` կազմակերպիչ) և պատաս​խանատու կազմակերպիչը, համակարգչային օպերատորը (այսուհետ` օպերա​տոր) և պատաս​խանատու օպերատորը, միասնական քննական կենտրոնի հերթապահը (այսուհետ` հերթապահ), ովքեր իրենց աշխատանքը միասնական քննությունների ընթացքում իրականացնում են գնահատման և թեստավորման կենտրոնի տնօրենի կողմից հաստատված աշխատակարգերի համաձայն.>>,

բ. 6-րդ ենթակետի առաջին նախադասությունը շարադրել նոր խմբագրությամբ. <<Միասնական քննական կենտրոնում միասնական քննության ընթացքը քննասենյակում կազմակերպում են գնահատման և թեստավորման կենտրոնի ներկայացուցիչները և կազմակերպիչները:>>:

2. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը:

ՀՀ կրթության և գիտության նախարար Արմեն Աշոտյան

ՏԵՂԵԿԱՆՔ-ՀԻՄՆԱՎՈՐՈՒՄ
1.   Անհրաժեշտությունը, ընթացիկ իրավիճակը և խնդիրները
Բուհերի ընդունելության քննությունների կազմակերպման և իրականացման գործընթացում առաջ են  եկել մի շարք խնդիրներ.

ա) 2012թ.միասնական քննությունների հիմնական փուլի ավարտից հետո Գնահատման և թեստավորման կենտրոն են դիմել  դիմորդներ` միասնական քննությունները լրացուցիչ փուլում կրկին հանձնելու խնդրանքով: Բուհերի ընդունելության քննությունների հանձնման տրամաբանությունից բխում է, որ դիմորդները, բուհերի ընդունելության քննությունների մրցույթին պետք է մասնակցեն միայն մեկ անգամ հանձնած քննությունների արդյունքում ստացված միավորներով, քանի որ հակառակ դեպքում բարդանում է բուհերի ընդունելության քննությունների կազմակերպման գործընթացը, խնդիր է առաջանում իրավական  կարգավորում տալ բուհերի ընդունելության մրցույթին դիմորդի կողմից հանձնված քննությունների արդյունքում ստացված միավորներին առավելություն տալու հարցին: Այսպիսով` դիմորդների կողմից բարձրացված հարցադրումների արդյունքում անհրաժեշտություն է առաջանում բուհերի ընդունելության կարգում հստակ նշել ընդունելության քննությունները մեկ անգամ հանձնելու մասին դրույթը;

բ) միասնական քննությունների կազմակերպման և անցկացման ընթացքում, ելնելով որոշ միասնական քննական կենտրոնների քննասենյակների դիրքի առանձնահատկություններից,  յուրաքանչյուր 60 դիմորդի համար նշանակել ոչ թե մեկ գնահատման և թեստավորման կենտրոնի ներկայացուցիչ, այլ 2 և ավելի: 2012թ. ապրիլի   26-ի թիվ 597–Ն որոշման 65-րդ կետի 5-րդ ենթակետը սահմանափակում է միասնական քննական կենտրոններում միասնական քննությունների կազմակերպման արդյունավետությունը;

գ) 2012թ. ապրիլի   26-ի թիվ 597–Ն որոշման 65-րդ կետի 6-րդ ենթակետը խմբագրման կարիք ունի, քանի որ միասնական քննական կենտրոնում միասնական քննության ընթացքը կազմակերպում են ոչ թե միայն կազմակերպիչները, ինչը բխում է սույն ենթակետի շարադրանքից, այլև գնահատման և թեստավորման կենտրոնի ներկայացուցիչները և կազմակերպիչները: Այս ենթակետի խմբագրումը անհրաժեշտ է` միասնական քննության գործընթացի կազմակերպումը ավելի կարգավորելու համար;

դ) Ընդունելության քննությունների կազմակերպման և իրականացման ընթացքում պարզ դարձավ, որ ընդունելության քննությունների հանրապետական հանձնաժողովի աշխատանքների կազմակերպման, համակարգման, տեխնիկական խնդիրների իրականացման, նրա աշխատանքների արդյունավետության բարձրացման  համար անհրաժեշտ է այդ հանձնաժողովի աշխատանքները կազմակերպող քարտուղարություն ստեղծել, որի կազմը, ինչպես ընդունելության քննությունների հանրապետական ընդունող հանձնաժողովի կազմը, կհաստատի Հայաստանի Հանրապետության կրթության և գիտության նախարարը:

2. Նպատակները և ակնկալվող արդյունքը

Հայաստանի Հանրապետության 2012թ. ապրիլի   26-ի թիվ 597–Ն որոշման մեջ լրացումներ և փոփոխություններ կատարելը ավելի է կարգավորում բուհերի ընդունելության քննությունների կազմակերպման, իրականացման, բուհերի ընդունելության մրցույթի անցկացման գործընթացը, լուծում է ընդունելության քննությունների կազմակերպման գործընթացում առաջ եկած և թերի կարգավորված մի շարք խնդիրներ, առավել արդյունավետ է դարձնում այդ գործընթացի իրականացումը:

3. Տվյալ բնագավառում իրականացվող քաղաքականությունը

Բուհերի ընդունելության քաղաքականության մեջ փոփոխություն չի նախատեսվում. բուհերի ընդունելությունը իրականացվում է միասնական, կենտրոնացված և ներբուհական քննությունների միջոցով:

4. Նախագծի մշակման գործընթացում ներգրավված ինստիտուտները և անձինք

           ՀՀ կրթության և գիտության նախարարություն

Արմեն Աշոտյան

	Տեղեկանք
<<Հայաստանի Հանրապետության կառավարության 2012 թվականի ապրիլի 26-ի Ν 597-Ն որոշման մեջ փոփոխություններ և լրացում կատարելու մասին>> ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	1
	ՀՀ կառավարության որոշման նախագծի մասին ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտությունը բացակայում է:

	2
	ՀՀ կառավարության որոշման նախագիծը չի հակասում միջազգային պայմանագրերով ստանձնած պարտավորություններին:  


	Տեղեկանք
«Հայաստանի Հանրապետության կառավարության 2012 թվականի ապրիլի 26-ի Ν 597-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունման առնչությամբ պետական կամ տեղական ինքնակառավարման բյուջեների վրա ազդեցության մասին

	Որոշման ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:


ՏԵՂԵԿԱՆՔ

<<Հայաստանի Հանրապետության կառավարության 2012 թվականի ապրիլի 26-ի Ν 597-Ն որոշման մեջ փոփոխություններ և լրացում կատարելու մասին>> 

ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխություն

ները

	ՀՀ ֆինանսների նախարարություն  ս/թ դեկտեմբերի 24-ի հմ.1/4.3-2/16957-12 գրություն
	Դիտողություններ և առաջարկու-թյուններ չունի, պայմանով, եթե այն չի առաջացնի ՀՀ պետական բյուջեից լրացուցիչ միջոցների հատկացման անհրաժեշտություն
	-
	-

	ՀՀ էկոնոմիկայի նախարարության ս/թ դեկտեմբերի 21-ի հմ. 01/12.2.1/7161-12 գրություն
	Առաջարկություն և դիտողություն չունի
	-
	-

	ՀՀ արդարադատության նախարարության ս/թ դեկտեմբերի 17-ի հմ. 01/7882-12 գրություն
	1.Նախագիծն անհրաժեշտ է ներկա-յացնել ՀՀ արդարադատության նա-խարարություն` «Իրավական ակտերի մասին» Հայաստանի Հանրապե-տության օրենքի  28-րդ և 31-րդ հոդ-վածների պահանջներին համապա-տասխան, մասնավորապես` բոլոր շահագրգիռ  մարմինների կարծիք-ների հետ միասին։
2. նախագծում «ՈՐՈՇՈՒՄ» բառից հետո «2012» թիվն անհրաժեշտ է փոխարինել «2013» թվով:
3.Նախագծի նախաբանն անհրաժեշտ է խմբագրել` հղում կատարելով այն հիմնական իրավական ակտերին, որոնցով ՀՀ կառավարությունը լիազորվել է ընդունելու 2012 թվականի ապրիլի 26-ի թիվ 597-Ն որոշումը, մասնավորապես` խոսքը վերաբերում է «Բարձրագույն և հետբուհական մասնագիտական կրթության մասին» և «Կրթության մասին» ՀՀ օրենքներին

	Դիտողությունն ընդունված է:
2. Դիտողությունն ընդունված է:
3. Դիտողությունն ընդունված է:

	Բոլոր շահագրգիռ գերատես-չությունների կարծիքներն ամ-փոփելեւց հետո ս/թ դեկտեմ-բերի 24-ի հմ. 01/06.1/15550-12 գրությամբ նախագիծը ներկա-յացվել է ՀՀ արդարադատ-ության նախարարություն:
2. Նախագծում կատարվել է համապատասխան փոփոխությություն

3. Նախագծում կատարվել է համապատասխան փոփոխությություն
























































































































































